
 Na osnovu člana 13. i 52. Zakona o cestama 
FBiH („Službene novine FBiH”, broj: 12/10, 14/10, 
16/10 i 66/13), člana 8. Odlukeo bezbjednosti 
saobraćaja na putevima Općine Gradačac  (“Službeni 
glasnik Općine Gradačac”, broj: 7/08, 2/09, 5/10, 
5/11, 5/19 i „Službeni glasnik Grada Gradačac“, broj: 
9/21) i člana 6. stav1. tačka 2. Statutarne odluke o 
organizaciji Grada Gradačac u skladu sa Zakonom o 
Gradu Gradačac („Službeni glasnik Grada 
Gradačac”, broj 1/19), na 8. redovnoj sjednici 
održanoj 28.09.2021. godine, d o n o s i 

O D L U K U
o postupku izdavanja i visine naknade za 

izdavanje odobrenja 
za kretanja teretnih dostavnih vozila u užem 

gradskom području

Član 1.

        Ovom odlukom uređuje se postupak izdavanja i 
visina naknade za davanje odobrenja za ulazak i 
kretanje teretnih motornih vozila kojima je u skladu 
sa odredbama Odluke o bezbijednosti saobraćaja na 
putevima Općine Gradačac, dozvoljeno kretanje u 
zonama zabranjenim za saobraćaj teretnih motornih 
vozila na području grada Gradačac.

Član 2.

         Dostavna teretna motorna vozla (u daljem 
tekstu: dostavna vozila) su vozila za prevoz: 
građevinskog materijala, snabdijevanje trgovinskih i 
drugih organizacija u vremenu i nosivosti koji odredi 
nadležni organ.

Član 3.

       Ovom odlukom se definišu tri tipa dostavnih 
vozila i to:
TIP A – vozila nosivosti 0-1 t;
TIP B – vozila nosivosti 1-3 t;
TIP C – vozila nosivosti 3-8 t.

Član 4.

        U ulicama u kojima je zabranjeno odvijanje 
saobraćaja za dostavna vozila, uz odobrenje nadležne 
Službe mogu se kretati: 
1. Dostavna vozila za snadbijevanje pravnih i fizičkih 
lica sa sjedištem, odnosno prebivalištem u ulicama u 
kojima je zabrana saobraćaja uvedena, 
2. Prazna teretna vozila čiji vlasnici stanuju u ulicama 
u kojima je uvedena zabrana saobraćaja.

Član 5.

        U ulicama u kojima je zabranjen saobraćaj za 
dostavna vozila, isti će biti regulisan uz pomoć 
vertikalne saobraćajne signalizacije sa dopunskom 
tablom.

Član 6.

        Odobrenja za ulazak i kretanje dostavnih vozila 
na zahtjev vlasnika vozila, izdaje Gradska služba za 
urbanizam, investicije i komunalne poslove – Odsjek 
za komunalne poslove (u daljem tekstu: nadležna 
Služba). 

Odobrenje iz stava 1. ovog člana se izdaje najduže na 
period od godinu dana.

Član 7.

        Za izdavanje odobrenja podnosilac zahtjeva 
dužan je platiti naknadu, ovisno od maksimalne 
tehničke dopuštene mase vozila i perioda na koji se 
odobrenje za kretanje izdaje.

Naknade za davanje odobrenja za ulazak i kretanje 
dostavnih vozila plaćat će se na sljedeći način:
        

Član 8.

       Provođenje ove odlukeiz svoje nadležnosti vršit 
će Policijska uprava Gradačac.

Član 9.

       Ova odluka stupa na snagu osmog dana od dana 
objavljivanja u “Službenom glasniku 
Grada Gradačac”

BOSNA I HERCEGOVINA
FEDERACIJA BOSNE I HERCEGOVINE

TUZLANSKI KANTON
GRAD GRADAČAC

- Gradsko vijeće -

Broj:01-04-314/21                 PREDSJEDAVAJUĆI
Datum:28.09.2021.god.         GRADSKOG VIJEĆA
G r a d a č a c                      Mehanović Hajrudin, prof.  

     TIP A (0-1t)  20  KM 50  KM 140 KM 250 KM  
     TIP B (1-3t)  30  KM 70  KM 190 KM 350 KM  
     TIP C (3-8t)  40  KM 100  KM  250 KM 450 KM  

